
TАLАBАLАRDА KITOBXONLIK 
MАDАNIYATINI TARG‘IB 
QILISH ORQALI SOG‘LOM 
FIKRLARNI SHAKLLANTIRISH 
MASALASI

UDK: 378:1

Xudayberganova Nargisa Qurbonbayevna
Urganch Ranch texnologiya universiteti
“Pedagogika va aniq fanlar” kafedrasi katta o‘qituvchisi

ORCID: 0009-0001-0774-3400
Annotatsiya:	Maqolada	yoshlarda	kitobxonlik	madaniyatini	targʻib	qilish	orqali	sogʻlom	fikrlarni	shakllantirish	masalalari	
ilgari	surilib,	kitobxonlik	madaniyatini	yuksaltirishga	oid	taklif	va	tavsiyalar,	pedagog	olimlar	fikrlari	tahlil	qilinadi	va	xulo
salar chiqariladi.

Abstract: The article puts forward the issues of developing a reading culture among young people, analyzes proposals 
and recommendations for improving reading habits, considers the opinions of academic educators, and draws conclu
sions.

Key words: reading culture, healthy thinking, professional development, healthy lifestyle culture, information culture, 
philosophical view, literature, enlightenment, literary education, information and library institution, personality, teaching 
methods, personal development.
Аннотация:	В	статье	поднимаются	вопросы	формирования	здравого	мышления	у	молодёжи	путём	пропаганды	
культуры	чтения,	анализируются	предложения	и	рекомендации	по	повышению	культуры	чтения,	рассматрива
ются	мнения	учёных-педагогов	и	делаются	выводы.

Ключевые слова:	 читательская	 культура,	 здравый	 смысл,	 профессиональное	 развитие,	 культура	 здорового	
образа	жизни,	информационная	культура,	философское	мировоззрение,	литература,	просвещение,	литературное	
образование,	информационно-библиотечное	учреждение,	личность,	образовательные	методы,	личностное	раз
витие.

KIRISH
Bugungi kunda zamonaviy jamiyatda bilim va ma’rifatning ahamiyati tobora ortib bormoqda. Har bir inson

ning shaxsiy va professional rivojlanishi uchun zarur bo‘lgan bilimlarni olish, ularni amaliyotda qo‘llay bilish, 
shuningdek,	ijodiy	fikrlash	qobiliyatini	rivojlantirish	muhimdir.	Ushbu	jarayonda	kitobxonlik	madaniyati	alohida	
o‘rin	tutadi.	Kitoblar	nafaqat	bilim	manbai,	balki	fikrlar	va	g‘oyalar	almashinuvi,	yangi	sog‘lom	dunyoqarashni	
shakllantirish vositasi sifatida ham xizmat qiladi. Aholi, ayniqsa yoshlar orasida badiiy jihatdan yuksak intellek
tual saviyani oshirishga xizmat qiladigan kitoblarga bo‘lgan qiziqish chuqur tahlil asosida o‘rganilmagan.

Bugungi kunda davlatimiz tomonidan aholi o‘rtasida, ayniqsa yoshlar orasida kitobxonlik madaniya
tini rivoj lantirish va yuksaltirishga alohida e’tibor qaratilmoqda. Yoshlar orasida kitobga qiziqishni uyg‘otish, 
ta’lim va tarbiyaning to‘liq uyg‘unligida bu masalaga erishish ko‘pgina bosqichlarni talab etadi. Kitobning inson 
hayoti, kishilik jamiyati ma’naviy taraqqiyotidagi beqiyos o‘rni qadimdan ma’lum. U dunyoni tanish, bilim berish 
bilan birga go‘zallikka muhabbat uyg‘otish, undan zavqlanish, yovuzlikdan nafratlanish tuyg‘usini paydo qiladi. 
Tarixdan bizga ma’lumki, buyuk mutafakkirlar birinchi navbatda juda qobiliyatli kitobxon ham bo‘lganlar. Demak, 
kitobxonlik qobiliyati tug‘ma emas, balki insonning kitob ustida ishlashi, malaka va ko‘nikmalar hosil qilishi 
orqali kamol topa boradi, deydi olimlarimiz. Talabalarda kitobxonlik madaniyatini shakllantirish muhim peda
gogik muammo bo‘lib, bu borada oila, ta’lim muassasasi va ijtimoiy muhit muhim rol o‘ynaydi. Kitobxonlik faqat 
o‘qilayotgan asarning g‘oyaviy mazmunini tushunish va uni anglab olish bilan chegaralanmay, balki o‘z nuqtai 
nazariga	ega,	mustaqil	fikrlaydigan,	ma’naviy	jihatdan	shakllangan	fuqarolarni	yetishtirishga	xizmat	qiladi.

Chunki ma’naviyatning birinchi va eng muhim mezoni – har bir kishining o‘qimishli, intellektual rivojlangan 
shaxs bo‘lib yetishishiga bog‘liq. Xususan, talaba yoshlarning shaxsiyati, intellektual salohiyati va keng dunyo
qarashining shakllanishi eng muhim bosqichlardan biri hisoblanadi. O‘qish va bilim olish jarayonida talabalar 
kitobxonlik madaniyatini rivojlantirish hamda boy tafakkur qilish imkoniyatiga ega bo‘ladilar. Ta’lim muassa
salari, o‘qituvchilar va maslahat beruvchi mutaxassislar bu jarayonda muhim rol o‘ynaydi. Ular talabalarni 
kitob o‘qishga, turli janr va yo‘nalishlardagi asarlarni o‘rganishga rag‘batlantirishlari lozim. Maqolada talabalar 
orasida kitobxonlik madaniyatini shakllantirishning ahamiyati, usullari va ta’lim tizimidagi o‘rni haqida so‘z yuriti
ladi. Kitobxonlik madaniyatini rivojlantirish nafaqat individual rivojlanish, balki jamiyatning intellektual salohiya
tini oshirishga, shu bilan birga yoshlarda sog‘lom dunyoqarashni shakllantirishga ham xizmat qiladi. Shuning 
uchun, ta’lim muassasalari bu jarayonda faol ishtirok etishlari muhim hisoblanadi.

MAVZUGA OID ADABIYOTLARNING SHARHI
Talabalarda	 kitobga	mehr	 uygʻotish	 hamda	 kitobxonlik	madaniyatini	 shakllantirish	 yuzasidan	 juda	 koʻp	

pedagog, psixolog va faylasuf olimlar yetarlicha ish olib borgan. Xususan, rus olimlaridan V.A. Suxomlinskiy, 
K.D. Ushinskiy, T.I. Alieva, T.G. Galaktionova, Z.A. Gritsenko, S.V. Yevtyushkin, I.G. Jukova, faylasuf va 
sotsiolog	olimlardan	 I.A.	Butenko,	Yu.A.	Yeliseeva,	R.A.	Trofimova,	A.I.	Shalimovalar	shugʻullangan.	Oʻzbek	
pedagog olimlari O. Musurmonova, M. Inomova, S. Nishonova, U. Mahkamov, M. Quronov, S. Ochilov, M. 
Nigmatovalarning	tadqiqotlarida	oilada	bolalar	kitobxonligi,	mustaqillik	va	maʼnaviy	kamolot	negizlari,	shaxsni	
maʼnaviy-axloqiy	shakllantirish	hamda	komil	 inson	 tarbiyasida	kitobning	oʻrni	kabi	muammolar	uygʻun	holda	
tadqiq	etiladi.	Keyingi	yillarda	kitobxonlik	muammolari	va	uni	hal	etish	boʻyicha	A.	Zunnunov,	Q.	Yoʻldoshev,	
S.	Matjonov,	M.	Mirqosimova,	T.	Niyazmetovalar	adabiy	 taʼlim	 jarayonida,	sinfdan	 tashqari	mashgʻulotlarda,	
oilada bolalar kitobxonligini tashkil etishda kitob bilan ishlash metodlari haqida tadqiqotlar olib bormoqda. M. 
Joʻraev,	M.	Murodov,	X.	Jamolov,	F.	Habibullaev,	L.A.	Nikitina,	L.	Strelkova,	I.V.	Grebennikov,	N.I.	Bocharova,	
O.G. Tixonova va boshqalar esa kitobxonlik, oila kitobxonligi, kutubxonalar bilan hamkorlik muammolariga doir 
tadqiqot ishlari olib bordilar.

TADQIQOT METODOLOGIYASI
Talabalarda	 kitobxonlik	madaniyatini	 shakllantirish	 taʼlim	 jarayonining	muhim	 vazifalaridan	 biridir.	 Kitob	

oʻqish	 nafaqat	 bilim	 olish,	 balki	 shaxsiy	 rivojlanish	 va	 ijtimoiy	 hayotda	 faol	 ishtirok	 etish	 uchun	 ham	 zarur.	
Ushbu	tadqiqot	metodologiyasi	talabalar	orasida	kitobxonlik	madaniyatini	shakllantirish	jarayonini	oʻrganishga	
qaratilgan	boʻlib,	quyidagilarni	oʻz	ichiga	oladi:
•	 tadqiqot	maqsadi	va	vazifalarini	toʻgʻri	va	aniq	belgilab	olish;
•	 talabalarda kitobxonlik madaniyatini shakllantirish jarayonini tahlil qilish va uning samaradorligini baholash;
•	 samaradorlikni aniqlashda qator vazifalarni belgilab olish;
•	 talabalar	oʻrtasida	kitobxonlik	madaniyatining	mavjud	holatini	oʻrganish;
•	 kitobxonlik	madaniyatini	shakllantirishga	taʼsir	etuvchi	omillarni	aniqlash;
•	 turli	metodlar	va	strategiyalar	yordamida	kitobxonlik	madaniyatini	 rivojlantirish	boʻyicha	tavsiyalar	 ishlab	

chiqish;
•	 talabalar	 oʻrtasida	 kitob	 oʻqish	 odatlari,	 sevimli	 janrlari,	 oʻqish	 vaqtida	 duch	 keladigan	 qiyinchiliklar	 va	

boshqa	muhim	jihatlarni	aniqlash	uchun	soʻrovnomalar	oʻtkazish;
•	 talabalar	va	oʻqituvchilar	bilan	intervyular	oʻtkazish	orqali	ularning	kitobxonlik	madaniyati	haqidagi	fikrlarini	

oʻrganish;
•	 turli	guruhlarda	muhokamalar	oʻtkazish	orqali	kitobxonlik	madaniyatini	shakllantirishga	doir	fikrlarni	yigʻish;
•	 mavzuga	oid	ilmiy	maqolalar,	kitoblar	va	boshqa	manbalarni	oʻrganish.

Tadqiqot	etikasiga	rioya	qilish,	ishtirokchilarning	huquqlarini	himoya	qilish,	shaxsiy	maʼlumotlarni	himoya	
qilish	va	maʼlumotlarni	toʻgʻri	taqdim	etish	ham	muhim	omillardandir.

TAHLIL VA NATIJALAR 
Talabalarda kitobxonlik madaniyatini shakllantirish masalasi ta’lim tizimining muhim vazifalaridan biri 

hisoblanadi. Kitobxonlik nafaqat bilimlarni o‘zlashtirish, balki shaxsiy va ijtimoiy rivojlanishga ham hissa 
qo‘shadi. Ushbu maqolada kitobxonlik madaniyatini shakllantirish jarayoni tahlil qilinib, bu jarayonning natijalari 
ko‘rib chiqiladi. O‘qish motivatsiyasi – bu talabalar o‘qishga qiziqishini ifodalaydi va ularning akademik muvaf
faqiyati bilan chambarchas bog‘liq hisoblanadi. O‘qituvchilar tomonidan qiziqarli darslar, seminarlar va kitoblar 
tanlovi kabi o‘quv jarayonida interaktiv usullar qo‘llanilishi talabalarni o‘qishga undaydi va qiziqishini oshiradi. 
O‘qish muhiti – ta’lim muassasalaridagi kutubxonalar va o‘qish uchun yaratilgan qulay muhit talabalarning 
kitob xonlik madaniyatini rivojlantirishda muhim rol o‘ynaydi. 

Yaxshi jihozlangan kutubxonalar, tinch va qulay o‘qish joylari talabalarni ko‘proq o‘qishga jalb qiladi. 
O‘zaro ta’sir – talabalar o‘rtasidagi ijtimoiy aloqalar va o‘zaro muloqot kitob o‘qishga bo‘lgan qiziqishni oshiradi. 
Talabalar	bir-birlariga	kitob	 tavsiya	qilish,	muhokama	qilish	va	fikr	almashish	orqali	 o‘qishga	nisbatan	 ijobiy	
munosabatni shakllantiradilar. O‘qituvchilarning roli – o‘qituvchilarning kitob o‘qishga bo‘lgan munosabati va 
ularning o‘zi kitobxon bo‘lishi talabalar uchun o‘rnak bo‘ladi. O‘qituvchilar tomonidan tajriba almashish, kito
blarni tanishtirish va muhokama qilish jarayonlari talabalarni rag‘batlantiradi. Kitobxonlik madaniyatining rivo
jlanishiga quyidagilar ta’sir qiladi: talabalarda kitobxonlik madaniyati shakllanishi natijasida ularning intellektual 
salohiyati	ortadi.	O‘qish	orqali	yangi	bilimlar	olish,	fikrlarni	 tahlil	qilish	va	 tanqidiy	qarashlarni	 rivojlantirishga	
imkon	tug‘iladi.	Kitobxonlik	madaniyatini	rivojlantirish	talabalar	akademik	muvaffaqiyatiga	ijobiy	ta’sir	ko‘rsatadi.	
Talabalar o‘z bilimlarini kengaytirib, darslarda faol ishtirok etish imkoniyatiga ega bo‘ladilar. Kitob o‘qish shaxsiy 
rivojlanishga	katta	hissa	qo‘shadi.	Talabalar	o‘z	fikrlarini	aniq	ifoda	etish,	mantiqiy	fikrlash	va	ijodkorlik	ko‘nik
malarini rivojlantiradilar. Kitobxonlik madaniyatining rivoji talabalarni ijtimoiy faollikka ham undaydi. Talabalar 
o‘z	fikrlarini	ifoda	etish,	muhokama	qilish	va	jamiyatdagi	muammolarni	hal	etishda	faol	ishtirok	etishga	tayyor	
bo‘ladilar.

XULOSA
Talabalarda	 kitobxonlik	madaniyatini	 shakllantirish	 taʼlim	 sohasida	muhim	 ahamiyatga	 ega.	 Bu	 jarayon	

nafaqat	 akademik	muvaffaqiyatni	 taʼminlash,	 balki	 shaxsiy	 va	 ijtimoiy	 rivojlanishni	 ham	 qo‘llab-quvvatlaydi.	
O‘qituvchilar,	taʼlim	muassasalari	va	ota-onalar	birgalikda	bu	jarayonni	rivojlantirishga	hissa	qo‘shishlari	zarur.	
Natijada, talabalar bilimli, ijodkor va ijtimoiy faol shaxslar sifatida yetishadilar. Kitobxonlik madaniyatini shakl
lantirish	taʼlim	jarayonining	muhim	va	ajralmas	qismi	hisoblanadi.	Bu	jarayon	nafaqat	o‘quvchilarning	bilim	dara
jasini	oshirish,	balki	ularning	fikrlash	qobiliyatini	rivojlantirish,	estetik	didini	shakllantirish	va	maʼnaviy-axloqiy	
qadriyatlarini mustahkamlashga ham xizmat qiladi. Kitobxonlik madaniyatini oshirish orqali talabalar o‘zlariga 
kerakli	bilim	va	ko‘nikmalarni	egallab,	hayotda	muvaffaqiyatli	bo‘lishlari	uchun	zarur	asoslarni	yaratadilar.	
•	 O‘qish dasturlarini takomillashtirish – bunda o‘quv dasturlariga turli janrdagi adabiyotlarni kiritish, 

shu ningdek, zamonaviy va klassik asarlarni muvozanatli ravishda tanlash;
•	 Kitobxonlik tadbirlarini tashkil qilish – kitobxonlikni rag‘batlantiruvchi tadbirlar, masalan, kitob ko‘rgazma

lari,	adabiy	kechalar	va	mualliflar	bilan	uchrashuvlar	o‘tkazish;
•	 O‘qituvchilarni tayyorlash – o‘qituvchilar uchun kitobxonlik madaniyatini shakllantirish bo‘yicha maxsus 

treninglar va seminarlar tashkil etish;
•	 O‘qish muhitini yaratish – kutubxonalarda qulay va jozibador o‘qish muhitini yaratish, o‘quvchilarni kitob

larga yaqinlashtirish;
•	 Oilaviy kitobxonlikni rivojlantirish – otaonalarga farzandlarida kitobxonlik madaniyatini rivojlantirishda 

yordam berish uchun seminarlar va treninglar o‘tkazish;
•	 Raqamli resurslardan foydalanish – zamonaviy texnologiyalarni qo‘llabquvvatlash orqali elektron kitoblar 

va	onlayn	kutubxonalardan	foydalanishni	rag‘batlantirish	kabi	takliflar	orqali	kitobxonlik	madaniyatini	shakl-
lantirish	taʼlim	jarayonida	yanada	samarali	amalga	oshirilishi	mumkin.
Talabalarda	kitobxonlik	madaniyatini	shakllantirish	taʼlimning	asosiy	vazifalaridan	biridir.	Bu	jarayon	nafaqat	

talabaning	shaxsiy	rivojlanishiga,	balki	jamiyatning	intellektual	salohiyatini	oshirishga	ham	xizmat	qiladi.	Taʼlim	
muassasalari bu jarayonda faol ishtirok etib, talabalarni kitob o‘qishga rag‘batlantiruvchi muhit yaratishlari zarur. 
Kitobxonlik	madaniyati	esa,	o‘z	navbatida,	kelajakda	muvaffaqiyatli	va	bilimdon	insonlarni	tarbiyalashda	muhim	
ahamiyatga ega bo‘ladi. Kitobxonlikni shakllantirishda yo‘nalishlar va mazmunni ajratib olish zarur. Bunga turli 
metodlar va kutubxona faoliyati orqali erishish mumkin.

(yo‘nalish) Metodlar (mazmun) Kutubxona faoliyati

Kitoblarni tanlash Talabalar turli janrdagi kitoblarni tanlashni o‘rgatish. Mavzuga oid seminarlar, masterklasslar. 
Kitob ko‘rgazmalari, taqdimotlar

Kitob o‘qish Mutoala madaniyati, o‘qish usullari, va strategiyalari. O‘qishni baholash, faol o‘qish metodlari 
kitobxonlar uchun o‘qish klublari

Tahlil va muhokama O‘qilgan kitoblarni tahlil qilish, muhokama qilish, guruhdagi muhokama, debatlar, kutubxonada 
muhokama sessiyalari.

Ijodiy faoliyat Kitoblar bo‘yicha ijodiy ishlar esse, referat proektlar, ijodiy tadqiqot loyihalari, ijodiy 
ko‘rgazmalar

Kutubxona resurslari
Kutubxona resurslaridan samarali foydalanish.
Kutubxona ekskursiyalari.
Kutubxonada tadqiqot sessiyalari|

Madaniy tadqiqotlar Kitobxonlik madaniyati mavzusida tadqiqot olib boorish. Kutub xonada ma`ruzalar qilish

Ushbu jadval talabalarda kitobxonlik madaniyatini rivojlantirishdagi asosiy yo‘nalishlar va ularning amalga 
oshirilishini ko‘rsatadi. Talabalarning kitobxonlik madaniyati ularning intellektual rivojlanishiga, ijodiy qobiliyatla
rini oshirishga va hayotda samarali faoliyat yuritishlariga yordam beradi. 

XULOSA VA TAKLIFLAR
Talabalarda kitobxonlik madaniyatini shakllantirish muhim ahamiyatga ega, chunki bu faoliyat ularning 

intellektual	rivojlanishi,	ijodiy	fikrlash	qobiliyati	va	umumiy	bilim	darajasini	oshirishga	xizmat	qiladi.	Kitobxonlik,	
shubhasiz, talabalarning tanlovi, dunyoqarashi va shaxsiy rivojlanishiga yordam beradi. Shu bilan birga, kitob
xonlik madaniyatini targ‘ib qilish barobarida kitoblarni to‘g‘ri tanlay olish, kitobxonlik va mutolaa kechalarini 
uyushtirish orqali talabalarni kitob o‘qishga jalb etish ko‘nikmalari shakllanadi. Shuningdek, oila va jamoatchili
kning rolini oshirish, oilada kitobxonlik muhitini yaratish va jamoatchilik tadbirlarida faol ishtirok etish muhimdir. 
Mazkur tadqiq qilingan mavzuda kitobxonlikni rivojlantirishning samarali usullari va strategiyalari mavjud bo‘lib, 
ularni amaliyotga joriy etish orqali ta’lim sifatini oshirish va shaxs kamolotiga erishish mumkin.

Kitobxonlikni rivojlantirish bo‘yicha kelgusidagi tadqiqotlar va amaliy tavsiyalar bu boradagi ishlarni yanada 
takomillashtirishga xizmat qiladi. Bugungi kunda O‘zbekistonda kitobxonlik madaniyatini yanada rivojlantirish 
uchun davlat tomonidan ko‘rsatilayotgan qo‘llabquvvatlov, xususiy sektorni jalb qilish, ta’lim tizimini takomil
lashtirish va texnologik yechimlarni joriy etish zarur. Shuningdek, oila, ta’lim muassasalari, kutubxonalar o‘rta
sidagi hamkorlikni kuchaytirish, kitobxonlikni targ‘ib qilish bo‘yicha turli tadbirlarni tashkil etish va kitobxonlikni 
rag‘batlantirish	 lozim.	Talabalarda	kitobxonlik	madaniyatini	 targ‘ib	qilish	orqali	 sog‘lom	fikrlarni	 shakllantirish	
va sog‘lom turmush tarzini rivojlantirish o‘rtasidagi bog‘liqlik juda kuchli. O‘qish nafaqat bilimlarni kengayti
radi, balki ruhiy va jismoniy salomatlikni ham qo‘llabquvvatlaydi. Bunday yondashuv talabalarni yanada ongli, 
mas’uliyatli va sog‘lom hayot kechirishga undaydi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

